
Abstract

Globalization has brought about many drastic changes in our life including
in education. The explosion of information and communication technologies,
advancement in educational researches and practices have compelled
teachers to be more sensitive to change. They need to consistently improve
their teaching quality. The traditional lecture method of ‘talk and chalk’
and the ‘trial and error’method are inadequate to produce excellent students
today. Although many teachers have been exposed to different theories and
methods of teaching and learning, the outcomes have not been promising.
This paper discusses the approaches, strategies and methods such as
halagah, lecture, demonstration and story telling, that have been used by the
Prophet Muhammad (pbuh) to obtain a generation of unique, God-consciols
individuals and some proposition on how to obtain optimum results in
learning.

Pengenalan .

Pengajaran dan pembelajaran hendaklah disandarkan kepada satu proses
interaksi yang berterusan di antara murid dan guru/pendidik. Para pendidik
sangat-sangat digalakkan untuk menggunakan pelbagai strategi pengajaran
dan pembelajaran untuk mengoptimumkan pembelajaran. Terdapat banyak
teori dan pendekatan/strategi pengajaran dan pembelajaran yang biasa
disarankan namun hasilnya masih perlu dinilai dan dipertingkatkan. Al-
Quran merupakan sumber teragung dan terpenting bagi pendidikan dalam
Islam, manakala Rasulullah s.a.w. merupakan seorang tokoh pendidik yang
hebat mengamalkan kurikulum yang terbilang bagi melahirkan insan al-
kamil yang cemerlang. Pendidikan Islam pada zaman Rasulullah bermula
ketika Nabi Muhamad s.a.w. menerima Wahyu yang pertama pada tahun 610
" Masihi yang juga merupakan landasan prinsip asas ilmu dalam pendidikan
Islam: .

Bacalah dengan nama Tuhanmu yang-telah mencipta. Telah
menciptakan manusia daripada segumpal darah. Bacalah

dan Tuhanmu amat pemurah, Yang mengajarkan dengan

pena, Yang mengajar kepada manusia apa-apa yang ia tidak
ketahuinya.

{Al-Alaq: 1-5)

Ayat ini selain menandakan kelahiran Islam, juga memberi penekanan kepada
kewajipan menuntut ilmu tanpa mengira gender, bangsa dan keturunan. Jelas
sekali ayat pertama ‘/gra’ merupakan suruhan supaya manusia membaca
yang merupakan satu pra-syarat yang terpenting untuk mendapatkan Imu.
Para cendekiawan dalam pendidikan sendiri mengakui bahawa membaca
merupakan langkah terbaik dalam proses pendidikan kerana membaca
melibatkan proses pengenalan bahan bacaan, mental, ingatan, tumpuan
pemikiran dan juga psikologi (Che Noraini, 2004)

Islam mewajibkan umatnya, kaum Muslimin dan Muslimat menuntut ilmu
sejak dari buaian sehingga ke liang lahad kerana orang yang berilmu akan
mendapat kedudukan yang tinggi dalam masyarakat disebabkan ilmunya
itu. Sepertimana dalil dari Hadith Rasulullah s.a.w. yang bermaksud :
“Tuntutilah ilmu dari buaian hingga ke liang lahad” dan “Tuntutlah ilmuo
walau ke Negeri China.” Sebagai seorang Islam kita sudah tentu tidak patut
meragui lagi keutamaan yang Allah berikan kepada orang yang berilmu
sebagaimana Firman Allah s.w.t. yang bermaksud :

Katakanlah adakah sama orang yang mengetahui dengan
orang yang tidak mengetahui. Sesungguhnya orang yang
berakallah yang dapat menerima pelajaran. (Az-Zumar : 9)

Allah akan meninggikan orang-orang yang beriman di
antarakamu dan orang-orang yang berilmu pengetahuan
beberapa darajat. Dan Allah mengetahui apa yang kamu
kerjakan. (Al Mujaddilah :11)

Begitu juga sebagaimana Firman Allah s.w.t. yang bermaksud:

Mengapa kamu menyuruh orang mengerjakan kebajikan
sedang kamu melupakan diri kamu sendiri? Padahal kamu
membaca Kitab. Tidakkan kamu mengerti? (Al-Bagarah : 44)

Sejarah Rasulullah Sebagai Pendidik
Rasulullah s.a.w. mengharungi dan mengendalikan sendiri dunia pendidikan
pertama di rumah Al Arqam bin Abi Arqam pada 610 Masihi di Mekah

dengan penuh kesukaran. Pengajian awal di Al-Safa yang sangat kecil
bilangan pelajarnya dibuat dalam bentuk halagah dan dikendalikan oleh
Rasulullah s.a.w. secara sulit kerana bimbangkan gangguan daripada
kaum Quraish. Baginda memberi tumpuan pengajian kepada ahli keluarga,
sahabat handai dan hamba sahaya sahaja. Isi kandungan dan pendidikan
peringkat awal bergantung sepenuhnya kepada wahyu yang diturunkan Allah
kepadanya. Baginda membaca terus ayat-ayat yang diterima dari Malaikat
Jibrail a.s, menjelaskan dan membimbing pengikut-pengikut serta pelajar-
pelajarnya melaksanakan semua perintah Allah s.w.t. dengan sempurna,
Perkara asas yang ditckankan pada peringkat ini ialah aqidah dan akhlak
serta cara hidup Islam. Sejarah menunjukkan melalui sifat keguruan dan
keimanan yang tinggi serta kesungguhan melaksanakan amanah Allah s.w.t.,
dalam masa tiga tahun sahaja baginda dapat membentuk sakhsiyah muslim
ke dalam setiap jiwa muridnya. Manakala para sahabat yang telah ditarbiyyah
terus melaksanakan juga tanggungjawab mendidik dengan penuh semangat,
kesabaran dan keimanan yang kental. Setelah terbukii keberkesananya, Allah
memerintah supaya Rasulullah mengisytiharkan Islam secara terbuka.

Apabila Rasulullah s.a.w. dan sahabat berhijrah ke Madinah pada tahun
622 M, sistem pendidikan Islam mengalami perubahan. Dengan terbinanya
Masjid Quba’ dan Masjid Nabawi, fungsi masjid menjadi markas bagi segala
aktiviti agama dan masyarakat, khususnya yang berkaitan dengan pendidikan
dan ibadat. Rasul s.a.w. menjadikan Masjid Nabawi sebagai tempat belajar
urusan dunia dan agama di samping tempat beribadat. Stuktur pengajian
yang lebih sistematik dan formal diadakan apabila sebuah surau Al-Suffah
bersambung dengan masjid didirikan. Rasulullah s.a.w. sendiri memberi
pengajaran kepada umat Islam di Al-Suffah, di samping melantik beberapa
orang sahabat yang terkemuka untuk menjadi guru yang mengajar beberapa
mata pelajaran yang berlainan di surau tersebut. Di antara para sahabat yang
bertugas sebagai guru ketika itu ialah Abdullah b. Rawahah, Ubadah b. Samit
dan Abu Ubaidah Al Jarrah.

Untuk memahami tugas Rasulullah s.a.w. sebagai seorang pendidik yang
pada peringkat awal masih mentah (fresh) tiada pengetahuan dan pengalaman
serta pedagogi mengajar, kita perbatikan ayat berikut yang bermaksud :

.+ Dialah yang mengutus kepada kaum yang buta huruf seorang
“rasul di antara mereka yang membacakan ayai-ayatNya
kepada mereka, mensucikan mereka dan mengajarkan kepada

mereka Kitab dan hikmah. Dan mereka sebelumnya benar-
benar dalam kesesatan yang nyata. (Al Jumaah: 2)
p

Ayat ini secararingkas menjelaskan 5 perkara: (i) Dialah Allah yang mengutus
seorang Rasul (yang juga pada asalnya buta huruf tetapi tidak buta hati)
kepada kaum yang buta huruf dan tiada pengetahuan tentang Allah supaya
(i) membacakan ayat-ayatNya, (iii} mensucikan mereka, (iii) mengajarkan
dan menjelaskan kepada mereka kitab dan hikmabh, (iv) mendidik, memberi
tunjuk ajar dalam kerohaniah dan intelek supaya mereka menjadi manusia
yang berguna, dan (v) Di akhir ayat Allah s.w.t. memperingatkan bahawa
sebelum ini mereka berada di dalam kesesatan yang nyata namun melalui
pendidikan mampu merubah seseorang manusia itu.

Matlamat Pendidikan Rasullulah s.a.w
Matlamat pendidikan di zaman Rasulullah s.a.w. bersifat "Rabbani’ kerana
pendidikan bersumberkan Wahyu Ilahi dan matlamat Al-Quran diturunkan
ialah mendidik manusia supaya mengabdikan diri kepada Allah s.w.t.
sebagimana firmanNya yang bermaksud:

Tidak Aku jadikan jin dan manusia melainkan untuk beribadat
kepadaKu. (Azzariyat: 56)

Jelas kepada kita matlamat Pendidikan Islam ialah untuk melahirkan insan
soleh yang beriman, berilmu, beramal dan berakhlak. Oleh itu Pendidikan
Islam haruslah diajar untuk memperlihatkan kesyumulan Islam sebagai satu
sistem hidup yang syumul, bukan sekadar menyampaikan maklumat atau
pengetahuan semata-mata. Malahan ia semestinya dihayati dan diamalkan
sepenuhnya olch setiap pelajar dan masyarakat Islam yang beriman kepada
Allah s.w.t. Dalam usaha membentuk ’insan rabbani’, maka pendidikan guru,
kurikulum Pendidikan Islam, serta straregi pengajaran dan pembelajaran
mesti digubal berorientasikan pencapaian falsafah dan matlamat pendidikan
Islam sebagaimana yang dimodelkan oleh Rasulullah s.a.w.

Menurut Zainal Abidin (1993), sarjana Pendidikan Islam telah bersepakat
bahawa untuk mencapai matlamat pendidikan Islam dengan berkesan dan
berjaya ia harus ditentukan dengan falsafah dan matlamat yang jelas. Oleh
itu satu penyataan Falsafah dan matlamat Pendidikan Islam telah dijelaskan
dalam sukatan pelajaran Pendidikan Islam Kurikulum Bersepadu Sekolah
Menengah (KBSM) itu sendiri iaitu:

Pendidikan Islam adalah satu usaha yang berterusan untuk
menyampaikan ilmu, kemahiran dan penghayatan berdasarkan
Al Quran dan As-Sunnah, bagi membentuk sikap, kemahiran,
keperibadian dan pandangan hidup sebagai hamba Allah
yang mempunyai tanggungjawab untuk membangun diri,
masyarakat, alam sekitar dan negara ke arah mencapai
kebaikan di dunia dan akhirat. '
(Falsafah Pendidikan Islam)

‘Matlamat Pendidikan Islam yang berdasarkan Al-Quran
dan As-Sunnah, untuk membentuk dan memperkembangkan
insan supaya menjadi muslim yang berilmu, beriman, beramal
soleh dan berperibadi mulia ker arah melengkapkan diri serta
bertanggung jawab sebagai hamba dan khalifah Allah yang
bertaqwa.

(Matlamat Pendidikan Islam)

‘Merujuk kepada penyataan Falsafah dan matlamat pendidikan Islam

ini maka Pendidikan Islam menurut Langggulung (2000) dapat
dirumuskan seperti berikut:

Pertama: Pendidikan sepanjang hayat.

Kedua: Pembangunan seluruh potensi manusia (roh, akal dan jasad) secara
bersepadu

Ketiga: Memahamkan dua fungsi manusia sebagai hamba dan Khalifah
(wakil) Allah yang ditugaskan;

Keempat: Memakmurkan seluruh alam di atas;

Kelima : Kesepaduan dan kesempurnaan iman, ilmu dan amal soleh untuk
mencapai;

Keenam : Kebahagiaan hidup di dunia dan di akhirat.

Jelas sekali bahawa Pendidikan Islam mesti dilaksanakan secara berterusan
dan bersepadu. Tajul Ariffin (1988) mentakrifkan bersepadu ialah pendidikan
yang bersumberkan Al-Quran dan Hadith di samping adanya integrasi
disiplin ilmu akal ke arah membina masyarakat ummah yang berteraskan
akidah. Oleh itu perlaksanaan Pendidikan Islam yang berkesan mampu
membangunkan seluruh potensi manusia (roh, akal dan jasad), dapat
berfungsi sebagai khalifah Allah dan mampu memakmurkan seluruh alam
untuk mencapai kebahagiaan dan kejayaan di dunia dan di akhirat.

Konsep, Strategi dan Pedagogi Rasulullah s.a.w.

Mengikut Kamus Dewan (DBP, 1998) perkataan strategi dihuraikan sebagai
rancangan yang teratur untuk mencapai matlamat atau kejayaan. Strategi
juga bermakna kebijaksanaan dalam menguruskan sesuatu perkara. Menurut
Rowntree (1979), “pedagogy is defined as the principles, methodology and
profession of teaching and instruction. Perkataan strategi, pendekatan, kaedah,
teknik dan aktiviti sering digunakan seolah-olah merujuk kepada istilah yang
sama atau boleh ditukarganti di antara satu dengan yang lain. Walaupun tidak
dinafikan bahawa kelima-lima perkataan ini ada ciri-ciri persamaannya dan
saling lengkap melengkapi namun dalam konteks pendidikan pengertian di
antara konsep-konsepnya adalah berbeza. Memang terdapat banyak strategi,
pendekatan, kaedah dan teknik pengajaran-pembelajaran yang guru boleh
gunakan dan pelajar boleh amalkan. Dalam perbincangan ini penulis merujuk
kepada beberapa kaedah pengajaran dan pembelajaran yang dipraktikkan oleh
Rasullulah s.a.w. dalam mendidik para sahabat dan pelajar-pelajarnya.

Kepelbagaian strategi ini bukanlah terdapat dalam penulisan dunia Barat
sahaja: malahan contoh-contoh yang jelas ketara terdapat dalam Al-Quran
dan Al-Hadis. Rasulullah s.a.w. didedahkan dengan berbagai-bagai kaedah
dan metode pengajaran dan pembelajaran secara tidak langsung menerusi
Malaikat Jibril a.s, Antara kaedah yang dapat dikesan menerusi inspirasi Al-
Quran ialah kaedah syarahan (kuliah), kaedah hafazan, kaedah perbincangan
(muhadathah), kaedah dialog atau soal jawab, kaedah perbahasan
(mujadalah), kaedah pandang-dengar, kaedah pengembaraan (riklah) dan
kaedah halagah.

Sebenarnya, jika kita renungi secara mendalam, Al-Guran boleh dijadikan
salah satu rujukan utama untuk mengesani kepelbagaian strategi pengajaran-
pembelajaran. Di dalamnya terdapat cara-cara penyampaian yang amat
sesuai untuk diamalkan oleh guru masa kini. Berdasarkan prinsip-prinsip
pembelajaran dan dapatan ahli-ahli psikologi, di antaranya kaedah
penyampaian secara nasihat, amaran, kiasan, contoh, ulangan, pedoman
dan perumpamaan. Namun yang pentingnya bagi kita ialah supaya sentiasa
. membuat rujukan kepadanya dan mengambil iktibar dan pembelajaran secara
tersurat ataupun tersirat, Berikut diutarakan secara ringkas beberapa contoh
strategi pengajaran-pembelajaran yang pernah digunzkan oleh Rasulullah
s.a.w. bagi mendidik para sahabat dan orang awam.










































